MINUTI  

KAMRA TAD-DEPUTATI

KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA

LAQGĦA NRU. 10

It-Tlieta, 19 ta' Ġunju, 2001.

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Palazz, il-Belt Valletta, fis-7:09 p.m. 

L-Onor. Lawrence Gonzi, Viċi Prim Ministru u Ministru għall-Politika Soċjali u President tal-Kumitat, ippreseda.

MINUTI

Il-Minuti tal-Laqgħa Nru. 9 li saret fil-12 ta’ Ġunju, 2001, ġew konfermati.

PREŻENTI

L-Onor. Leo Brincat, l-Onor. Carmelo Mifsud Bonnici, l-Onor. Joe Cilia (sostitut) u l-Onor. Carmelo Mifsud Bonnici (sostitut) kienu preżenti.

L-Onor. Francis Zammit Dimech (Ministru għall-Ambjent) u l-Onor. Joe Mizzi kienu preżenti bħala membri bla vot skond subartiklu 3 (6) ta' l-Att dwar it-Trasferiment ta’ Artijiet tal-Gvern (Kap. 268 tal-Liġijiet ta' Malta) kif emendat f'Att Nru. XIV ta' l-1999.

RIŻOLUZZJONI DWAR ENFITWESI TA’ ART, BINI U DRITT TA’ IRMIĠĠ F’PINTO WHARF FIL-PORT IL-KBIR LIL VISET P.L.C. – Kont.

Il-Kumitat irriżuma d-diskussjoni fuq ir-riżoluzzjoni mit-12 ta'  Ġunju, 2001.

Subklawsoli 1b u 1c ġew approvati.

Il-Kumitat stieden lill-Dr. Anthony Borg Barthet, Avukat Ġenerali, lis-Sur Tonio Zarb, konsulent fil-Ministeru għall-Ambjent u lil Dr. Marc Bonello, Chairman tal-Malta Maritime Authority sabiex jieħdu parti fid-diskussjoni.

Subklawsoli 2.01, 2.02, 2.03, 2.04, 2.05, 2.06, 2.07, 2.08, 2.09, 2.10, 2.11, 2.12, 2.13 u 2.14 ġew approvati.

Klawsoli 3, 4, 5, 6, 7, 8, 9, 10, 11, 12, 13, 14, 15, 16 u 17 ġew approvati.

Klawsola 18 
Il-Ministru Zammit Dimech ippropona din l-emenda:

“C” Minflok il-kliem “This grant shall terminate if the Emphyteuta” għandhom jidħlu l-kliem “The Government shall be entitled to terminate the grant if the Emphyteuta”.

L-emenda “C” ġiet approvata.

Klawsola 18, kif emendata, ġiet approvata.

Klawsoli 19, 20, 21, 22, 23, 24, 25,  26  u 27 ġew approvati.

Fuq proposta taċ-Chairman il-Kumitat qabel li t-tieni parti tal-kuntratt tiġi diskussa paragrafu paragrafu bil-vot jittieħed fuq kull paragrafu.

L-ewwel erba’ paragrafi tat-tieni parti tal-kuntratt ġew approvati.

Il-ħames paragrafu li jibda bil-kliem “For the purposes of“ u jispiċċa bil-puntini ġie approvat bil-fakulta` li meta tiġi għall-mument tal-pubblikazzjoni tal-kuntratt jekk ikun hemm bżonn li jimtlew il-puntini għaliex l-art partikolari jew porzjoni mill-art tkun f’registration area allura timtela’ min-nutar.

Is-sitt paragrafu li jibda bil-kliem “For the purpose of” u jispiċċa bil-kliem  “hereto attached for registration” ma kienx hemm qbil dwaru u meta ċ-Chairman poġġa l-mistoqsija il-Kumitat ivvota hekk:

Favur (3)
L-Onor. Lawrence Gonzi

L-Onor. George Hyzler 

L-Onor. Carmelo Mifsud Bonnici 

Kontra (2)
L-Onor. Leo Brincat 

L-Onor. Joe Cilia

Is-sitt paragrafu ġie approvat b'mod mhux unanimu.

Is-seba’ paragrafu ġie approvat.

It-tmien paragrafu ġie approvat bl-istess fakulta`  li bih ġie approvat il-ħames paragrafu.

Il-list of documents li jidhru fl-aħħar tal-kuntratt u li fiha hemm elenkati x-schedules ġiet approvata.

Iċ-Chairman imbagħad għadda biex poġġa l-mistoqsija fuq il-kuntratt kollu u l-Kumitat ivvota hekk:

Favur (3)
L-Onor. Lawrence Gonzi

L-Onor. George Hyzler 

L-Onor. Carmelo Mifsud Bonnici 

Kontra (2)
L-Onor. Leo Brincat 

L-Onor. Joe Cilia

Il-Kumitat qabel li l-President tal-Kumitat għandu jirrapporta lill-Kamra li l-kuntratt dwar il-“Valletta Cruise Terminal Development Project” ġie approvat bi tliet voti kontra tnejn.

Fit-8.35 p.m.  il-Kumitat ġie aġġornat għal data u b'aġenda li jiġu komunikati aktar tard.

